
I. DISPOSICIONS XERAIS
CONSELLERIA DE POLITICA SOCIAL E XUVENTUDE

DECRETO 21/2024, do 1 de febreiro, polo que se modifica o Decreto 254/2011,
do 23 de decembro, polo que se regula o réxime de rexistro, autorizacion,
acreditacion e a inspeccion dos servizos sociais en Galicia.

O artigo 27 do Estatuto de autonomia de Galicia, no seu numero 23, atribtelle 8 Comu-
nidade Autdbnoma de Galicia, con caracter exclusivo, a competencia en materia de asisten-
cia social.

Con base na referida atribucion competencial, aprobouse a Lei 13/2008, do 3 de de-
cembro, de servizos sociais de Galicia, na cal se configura e se define o Sistema galego
de servizos sociais.

No titulo VIII da dita lei regulanse os mecanismos de control e garantia publica do Sis-
tema galego de servizos sociais, € no seu artigo 59, refirese & competencia da Administra-
cion xeral da Comunidade Autdbnoma de Galicia para levar a cabo o rexistro, autorizacion,
acreditacion, inspeccion e, se é o caso, a sancion das entidades que desenvolvan servizos
sociais no territorio da Comunidade Auténoma e daqueles centros e programas de que
sexan titulares ou xestoras.

En desenvolvemento da dita lei, o Consello da Xunta de Galicia aprobou o Decre-
to 254/2011, do 23 de decembro, polo que se regula o réxime de rexistro, autorizacion,
acreditacién e a inspeccién dos servizos sociais en Galicia.

O Decreto 254/2011, do 23 de decembro, no seu artigo 7, referido aos requisitos xerais
dos centros e programas de servizos sociais, no numero 1, letra c), establece a obriga para
todos estes centros e programas de servizos sociais de contar cun rexistro de altas e baixas
de persoas usuarias e cun expediente individual de cada unha delas, coa documentacion
minima necesaria que determine a normativa especifica que lle resulte de aplicacion.

A dita disposicion non recolle os requisitos formais que se deben seguir para dar cum-
primento a dita obriga. A Unica referencia vén recollida no Protocolo da inspeccion de ser-

vizos sociais sobre os centros de maiores, discapacidade e dependencia da Comunidade
Auténoma de Galicia, que, na sua version 0.2, dentro do control de legalidade, sobre a
actuacion inspectora nos centros de maiores e de persoas con discapacidade, numero 5.B,
indica, entre os aspectos que se deben constatar na inspeccion «a existencia dun libro de
rexistro de persoas usuarias, en soporte fisico ou dixital, permanentemente actualizado,
e que dispora da informacién minima obrigada referida aos datos identificativos dos/das
usuarios/as, data de nacemento, as datas de alta e de baixa e os motivos desta».

Na practica andétanse os datos referidos as persoas usuarias en rexistros fisicos ou
dixitais que se custodian nos respectivos centros e que poden ser verificados polas uni-
dades de inspeccion de servizos sociais nas visitas presenciais ou, sen necesidade des-
tas, mediante requirimentos formais da informacion. Estas vias de comprobacién, ben que
resultan eficaces, na maioria das situacions presentan o inconveniente de non ofreceren
unha resposta inmediata para as actuacions de control, principalmente nas situaciéns de
urxencia ou excepcionalidade. Esta circunstancia fixose evidente durante a pandemia da
COVID-19, cando era necesario cofiecer e rexistrar diariamente as infeccions das persoas
que efectivamente residian nestes centros, principalmente os destinados a persoas maio-
res e persoas con discapacidade.

O sistema de comunicacions electronicas e telefénicas con que se iniciou o control da
incidencia da COVID-19 en marzo de 2020 demostrou axifia a necesidade de contar cun
procedemento que puidese manter a informacién continuamente actualizada durante un
periodo de tempo relativamente curto sen grandes dificultades. Asi, foi necesario crear un
sistema de informacion electronico en que os centros residenciais de persoas maiores e de
persoas con discapacidade rexistrasen a situacion sanitaria, en relacion co citado virus, de
cada persoa usuaria do respectivo centro coa incidencia nas suas altas e baixas. A través
desta aplicacion informatica identificaronse as persoas residentes, as datas de alta e baixa
e a causa desta ultima. A aplicacion, denominada CENRES, configurouse como un rexis-
tro de persoas usuarias que duplicaba o existente en cada centro, e a sua existencia e o
tratamento de datos estaban lexitimados en virtude da situacién de emerxencia sanitaria.

A experiencia do CENRES puxo de manifesto as vantaxes de contar cun sistema de
informacion electrénico axil e a disposicién da Administracion competente, que permite o
control continuo e permanente da ocupacion dos centros residenciais. Ademais de facilitar
o labor inspector no control da ocupacion de prazas residenciais, permite, en funcion das
circunstancias existentes, dar unha resposta inmediata a circunstancias excepcionais e

mesmo en situacions derivadas da propia actuacion de control da Administracion. Esta ca-
pacidade de reaccion que brinda dispor dun sistema de informacion electrénico con estas
caracteristicas constitie una medida de seguridade e garantia para as persoas usuarias ao
facilitar a supervision e avaliacion da calidade na prestacién dos servizos sociais en Galicia
establecendo un mecanismo de control obxectivo e continuo destes.

Asi mesmo, un rexistro electronico de residentes actualizado resulta un instrumento
esencial para a coordinacion sociosanitaria. O sistema de informaciéon supon unha maior
garantia na veracidade da identidade das persoas residentes, que facilita o intercambio de
informacion entre os ambitos social e sanitario cumprindo as condiciéns de confidenciali-
dade exixibles nestes casos.

Compre precisar que o cumprimento da obrigatoriedade do rexistro de altas e baixas por
parte das entidades prestadoras de servizos sociais a través dun sistema de informacién
da Administracion procedera sé en relacion cos centros residenciais de persoas maiores
e persoas con discapacidade. O motivo deste ambito subxectivo de aplicacion preceptiva
a través do dito sistema garda relacion coa especial situacion de vulnerabilidade destas
persoas ao non poderen prescindir do servizo ou, na maioria de casos, nin tan sequera a
interrupcién puntual deste. A especial proteccion que demandan as persoas que reciben
0s servizos de atencion residencial require que a sua supervision e inspeccion se realice
partindo dunha informacién no Rexistro de residentes que, con caracter preceptivo, leven
as entidades prestadoras destes servizos, de tal xeito que a dita informacién se encontre
permanentemente actualizada e a disposicion da Administracién autondémica competente
na materia. Ao respecto, € importante recordar a obriga de relacionarse por medios electro-
nicos ao abeiro do disposto no artigo 14 da Lei 39/2015, do 1 de outubro, do procedemento
administrativo comun das administracions publicas, e no artigo 10 da Lei 4/2019, do 17 de
xullo, de administracion dixital de Galicia.

No que atinxe ao contido da informacién que se debe recoller, os datos refirense aos
minimos necesarios para a identificacion das persoas usuarias, como o seu nome, apeli-
dos e o numero do documento nacional de identidade ou documento identificativo similar,
de ser o caso, e 0s necesarios para levar un control do momento en que se inicia a pres-
tacion do servizo e o seu remate, asi como as causas deste ultimo, dato imprescindible
para o control dos traslados entre centros, todo iso baixo o cumprimento do Regulamento
(UE) n° 2016/679 do Parlamento Europeo e do Consello, do 27 de abril de 2016, relativo a

proteccion das persoas fisicas no que respecta ao tratamento de datos persoais e da libre
circulacion destes datos e polo que se derroga a Directiva 95/46/CE (Regulamento xeral de
proteccion de datos), e da Lei organica 3/2018, do 5 de decembro, de proteccién de datos
persoais e garantia dos dereitos dixitais.

De conformidade co anteriormente exposto, este regulamento ten por finalidade a mo-
dificacion do Decreto 254/2011, do 23 de decembro, para concretar a forma en que deben
proceder os centros residenciais de persoas maiores e con discapacidade no rexistro das
persoas usuarias, engadindo un novo numero ao artigo 7. Asi mesmo, daselle unha nova
redaccion ao numero 1.c) do dito artigo coa revision da referencia expresa a Lei 15/1999,
do 13 de decembro, de proteccion de datos persoais, norma derrogada pola Lei organi-
ca 3/2018, do 5 de decembro. A nova referencia @ normativa en materia de proteccién de
datos persoais resulta mais xenérica e axeitada a técnica normativa, pois abrangue tanto
a citada lei organica, coa redaccion vixente en cada momento, como a normativa europea
de aplicacion, de conformidade co Regulamento (UE) n°® 2016/679 do Parlamento Europeo
e do Consello, do 27 de abril de 2016.

Finalmente, habilitase unha maior flexibilidade no procedemento de modificacion dos
dous anexos que acompanan o decreto para facilitar a sia actualizacion a normativa vixen-
te ao longo do tempo, engadindo asi unha disposicion derradeira primeira, e pasando a uni-
ca disposicion actual desta natureza a enumerarse como segunda. O mandato posibilitara
a actualizacion dos anexos | e Il de solicitudes normalizadas, para o que sera suficiente coa
sua publicacion na sede electrénica da Xunta de Galicia, logo de aprobacién da conselleria
competente en materia de servizos sociais.

Para os efectos de promover este cambio normativo, iniciase o procedemento de ela-
boracién desta disposicion administrativa de caracter xeral seguindo o procedemento que
se recolle no capitulo Il do titulo Il da Lei 16/2010, do 17 de decembro, de organizacién e
funcionamento da Administracién xeral e do sector publico autonémico de Galicia, someti-
da ao tramite de audiencia e & emision dos informes preceptivos.

Nesta lifa, foi sometido a informacién publica e recolléronse as alegacions e suxestions
formuladas por colectivos e entidades destinatarias da norma, relacionadas cos requisitos
tecnoldxicos para a sua aplicacién e as garantias do cumprimento da normativa en materia
de proteccion de datos persoais.

De acordo co que establece o artigo 129.1 da Lei 39/2015, do 1 de outubro, esta modi-
ficacion axustase ao cumprimento dos principios de necesidade, eficacia, proporcionalida-
de, seguridade xuridica, transparencia e eficiencia.

Na sua virtude, por proposta da conselleira de Politica Social e Xuventude, de acordo co
Consello Consultivo, logo da deliberaciéon do Consello da Xunta de Galicia na sua reunion
do dia un de febreiro de dous mil vinte e catro,

DISPONO:

Artigo Unico. Modificacién do Decreto 254/2011, do 23 de decembro, polo que se re-
gula o réxime de rexistro, autorizacion, acreditacion e a inspeccion dos servizos sociais
en Galicia

O Decreto 254/2011, do 23 de decembro, polo que se regula o réxime de rexistro, au-
torizacion, acreditacion e a inspeccion dos servizos sociais en Galicia, queda redactado
como segue:

Un. Modificase o artigo 7, que queda redactado nos seguintes termos:
«Artigo 7. Requisitos xerais dos centros e programas de servizos sociais

1. Todos os centros e programas de servizos sociais, de conformidade coa normativa
que os regula, deben:

a) Estar correctamente identificados e sinalizados no exterior das suas instalacions,
agas que a natureza e a finalidade do servizo o desaconselle. Asi mesmo, debe sinalizar-
se o interior das instalacions para facilitar o acceso, a orientacion e a informacion sobre a
localizacién dos servizos para todas as persoas.

b) Dispor dunhas normas de funcionamento, visadas polo érgano competente en ma-
teria de autorizacion e inspeccion de servizos sociais da Xunta de Galicia, que garantan
o respecto aos dereitos das persoas usuarias e establezan as condiciéns de prestacion e
desenvolvemento dos servizos.

c¢) Contar cun Rexistro de altas e baixas de persoas usuarias e cun expediente individual
de cada unha delas, coa documentacion minima necesaria que determine a normativa
especifica que lle resulte de aplicacion. En todo caso, a entidade debera garantir o cumpri-
mento da normativa en materia de proteccion de datos persoais.

d) Dispor da poliza de seguros de danos, necesarias, para garantir a reparacion dos
sinistros do edificio, asi como de pdliza de seguro de responsabilidade civil que garanta a
cobertura das indemnizacions as persoas usuarias e/ou a terceiros polos danos e perdas
causados como consecuencia dos sinistros do edificio e/ou do desenvolvemento dos ser-
vizos.

e) Expor nun lugar visible ao publico a documentacion que acredite as autorizacions e li-
cenzas concedidas, as normas de funcionamento previamente visadas pola Administracion
e o cartel informativo sobre a existencia dun libro de reclamaciéns a disposicién das per-
soas usuarias. Ademais, exporase a informacion basica referida aos servizos prestados,
ao horario e aos periodos de funcionamento do servizo, asi como, cando a natureza do
servizo non o desaconselle, aos prezos ou as tarifas exixibles pola prestacion dos servizos,
onde consten claramente as contias totais das prestacions basicas e dos servizos optati-
vos ou susceptibles de cobramento a parte.

f) Contar co equipamento mobiliario, as axudas técnicas, o material e o persoal nece-
sario para o desenvolvemento adecuado dos servizos, segundo as caracteristicas e as
necesidades das persoas destinatarias.

g) Dispor de conexion telefénica co exterior e dun enderezo de correo electrénico.
h) Contar cunha persoa que asuma a direccion ou coordine 0 programa ou Servizo.

2. Ademais dos requisitos xerais establecidos no numero anterior, as entidades titulares
e as xestoras de servizos, centros e programas deberan adecuarse aos requisitos espe-
cificos que, de acordo coa sua tipoloxia e persoas as cales se dirixan, se establezan na
normativa que lles resulte de aplicacion, asi como dispor no centro ou nas instalacions en
que se desenvolve o programa de toda aquela documentacion acreditativa do cumprimento
destes.

3. O rexistro de persoas usuarias a que se refire a letra ¢) do numero 1, no caso dos
centros residenciais de persoas maiores e de persoas con discapacidade, realizarase en
soporte dixital mediante o sistema facilitado pola Administracién autonémica.

A informacion que, como minimo, debera conter o Rexistro sera a correspondente a
identificacion das persoas usuarias co seu nome e apelidos, o numero do documento na-
cional de identidade, o numero de identificacion de persoa estranxeira, o numero do pasa-

porte ou documento identificativo similar, de ser o caso, as datas de alta e baixa no centro,
asi como a causa desta ultima.

Os centros e programas de servizos sociais que non tefan a obriga de empregar o so-
porte dixital a que se refire este numero poderan empregalo de forma voluntaria sempre
que este se adapte as suas necesidades de rexistro.”

Dous. Engadese unha disposicién derradeira primeira co seguinte teor:
«Disposicion derradeira primeira. Modificaciéon dos anexos normalizados

De conformidade coa disposicion adicional sexta da Lei 4/2019, do 17 de xullo, de ad-
ministracién dixital de Galicia, os modelos normalizados (anexo | e Il) aplicables na trami-
tacion dos procedementos regulados nesta disposicién poderan ser actualizados co fin de
mantelos adaptados & normativa vixente, sen que as ditas modificacidons supofian unha
alteracion da regulacion contida no texto do decreto. Para estes efectos, sera suficiente
a publicacion dos modelos actualizados na sede electrénica da Xunta de Galicia, onde
estaran permanentemente accesibles para todas as persoas interesadas, sen que sexa
necesaria unha nova publicacion no Diario Oficial de Galicia».

Tres. A disposicién derradeira uUnica, referida a vixencia, pasa a enumerarse como
disposicién derradeira segunda.

Disposicion derradeira unica. Entrada en vigor

Este decreto entrara en vigor aos vinte dias da sua publicacion no Diario Oficial de
Galicia.

Santiago de Compostela, un de febreiro de dous mil vinte e catro

Alfonso Rueda Valenzuela
Presidente

Fabiola Garcia Martinez
Conselleira de Politica Social e Xuventude

